
Қазақстан Республикасы Парламенті Мәжілісінің депутаты С.Қаныбековтың Қазақстан Республикасы Премьер - Министрі А.Ұ.Маминге депутаттық сауалы
Құрметті Асқар Ұзақбайұлы !

Қазіргі уақытта су ресурстарының (тұщы судың) әлемде ерекше орынға ие болып отырғаны өздеріңізге мәлім. Бұл ретте, жер бетінің 4/5 бөлігі сумен жабылған, жаһандық масштабта тұщы су тапшылыққа айналуда, бұл халықаралық сарапшылардың пікірінше жақын болашақта қырқысқа себеп болуы әбден мүмкін.

Географиялық орналасуына қарай біздің ел үшін су ресурстары стратегиялық маңызды ресурс болып табылады.

Қазақ КСР-да бұл саламен жеке су шаруашылығы министрлігі айналысты, тәуелсіздік алған кезден бастап бұл сала су ресурстары комитеті мәртебесін алды, дегенмен Орталық Азия мен Оңтүстік-Шығыс Азия елдерінде оны дербес министрліктер басқарып келеді.

Елімізде Су ресурстары комитеті төрт рет бір ведомстводан басқасына өтті. Бұл елеулі түрде кадрлардың ағынына және мемлекеттік кәсіпорындар санының қысқаруына әкеп соқты.

Бір күнде су шаруашылығы бойынша бүкіл республикалық мемлекеттік кәсіпорын таратылып, олардың базасында бірыңғай басқару органы - «Қазсушар» РМК құрылды, қалған барлық бөлімшелер заңды тұлға құрмай филиал мәртебесіне ауыстырылды.

Егер бұрын Су ресурстары комитеті су шаруашылығы бойынша облыстық РМК арқылы процестерді басқарса және өзінің басқармалары арқылы мемлекеттік бағдарламаларды, оның ішінде «Ауызсу» бағдарламасын іске асыру  міндеттерін, трансшекаралық су бөлуге қатысуды  шешіп келсе (Мемлекетаралық үйлестіруші су шаруашылығы комиссиясы, Халықаралық Аралды құтқару қоры және т.б.), су шаруашылығы объектілері мен құрылыстарын салу және реконструкциялау объектілері бойынша мемлекеттік сатып алуды жүзеге асырса, «Қазсушар» республикалық мемлекеттік кәсіпорны мен Ауыл шаруашылығы министрлігі жанынан Трансшекаралық өзендер департаментінің құрылуымен бәрі өзгерді.

Біріншіден, Су ресурстары комитеті шектес жатқан мемлекеттермен су проблемаларына қатысты жауапкершіліктен босатылды.

Екіншіден, су шаруашылығының донорлары бола алатын «Қаныш Сәтбаев атындағы канал», Д.А. Қонаев атындағы Алматы  үлкен каналы, «Есіл Су» - Солтүстік Қазақстандағы топтық су құбырлары сияқты аса маңызды объектілерге тиісінше назар аударылмады.

Қазіргі уақытта бұл кәсіпорындарда көптеген проблемалар орын алып отыр.

Республикада білікті кадрларды даярлау жүйесінің болмауы адамзат факторына байланысты жазатайым оқиғалардың көбеюіне әкелді.

Су ресурстары комитеті басшылығының «Қазсушар» РМК-ны ұлттық компанияға өзгерту үшін ұсынған тұжырымдамасы, біздің ойымызша, маңызды ештеңе әкелмейді, өйткені анағұрлым стратегиялық маңызды мемлекеттік су объектілері мен олардың қаржылық жағдайына мемлекеттің бақылауды жоғалту ықтималдығы бар.

Қазақстан жағдайында Су ресурстары комитеті атынан мемлекеттік органның рөлі жауапкершілігі нақты көрсетіле отырып, айтарлықтай жоғары болуға тиіс. Еліміздің Су кодексінің баптары осыған түсінік береді. Алайда, оларды ешкім ұстанбайды.

Мәселен, «Қазсушар» РМК-ның балансына ауыл шаруашылығы тұтынушыларының шаруашылықішілік желілерін, кентішілік су құбырларын және тағы басқаларын қабылдай бастады. Мұның бәрі қаражат пен ресурстарды Су ресурстары   комитеті жауап беретін басты мақсаттан басқаға бұрып әкетуге әкеп соғады. Бұл Қазақстан Республикасының Су кодексіне қайшы келеді.

Сондай-ақ жыл сайын назар аударуды қажет ететін «Қазсушар» балансындағы су қоймалары маңызды фактордың бірі болып табылады, өйткені олардың басым бөлігі қанағаттанарлықсыз күйде, мұның өзі төтенше жағдайларға әкелуі мүмкін.

Сонымен қатар Үкімет Суармалы жерлерді дамытудың 2028 жылға дейінгі жоспарын бекітті: 300 мың жұмыс орны құрыла отырып, жалпы кіріс 4,5 есеге ұлғайтуды, оған Қазақстан Республикасы бюджетінен қаражат көзделді.

Бұл ақша қаражатын игеруге қатысты  қазіргі уақытта Комитет еңсере алмайтын күрделі жұмыс.

Құрметті Асқар Ұзақбайұлы!

Жоғарыда айтылғандарға негізге ала отырып, елдің су ресурстарын басқару органының мәртебесін көтеру үшін біз мыналарды ұсынамыз:

1. Еліміздің су ресурстарын басқарудың тиімді құрылымын құру бойынша шаралар қабылдау;

2. Су кодексіне қажетті өзгертулер енгізіліп, бассейндік инспекциялардың рөлін арттыру;
3. Елімізде су проблемаларын талдау және болжамдау жөніндегі талдамалық орталықты құру;

4. Бұрын Жамбыл гидромелиоративтік-құрылыс институтында болған мелиорация мамандығын толық көлемде қалпына келтіру (елімізде инженерлік бейіндегі мамандарды даярлау тоқтатылды);

5. Су ресурстары комитеті тек ірі қалалар мен елді мекендерді топтық сумен жабдықтауға назар аударуы қажет.

Қарау нәтижелері мен қабылданған шаралар туралы заңнамада белгіленген мерзімдерде жазбаша түрде хабарлауыңызды сұраймыз.

Құрметпен,
Аграрлық мәселелер комитетінің депутаттары                            С. Қаныбеков
